
ABSTRAK

Tujuan utama kajian ini ialah untuk mengenalpasti perkaitan antara
pembolehubah terpilih, beban peranan, konflik peranan, kekaburan peranan, faktor sosial
dan lokus kawalan dengan fenomena ketandusan upaya berdasarkan tiga aspek iaitu
kelesuan emosi, depersonalisasi dan pencapaian peribadi. Pembolehubah ini juga
bertindak sebagai pembolehubah bebas kajian. Kajian ini menggunakan instrumen
terpiawai Maslach Burnout Inventory — Educators Survey (MBI-ES) (1996) bagi
mengukur tahap ketandusan upaya di kalangan guru-guru sekolah berasrama penuh.
Seramai 438 orang guru yang mengajar di 54 buah sekolah berasrama enuh telah dipilih
secara rawak untuk menjadi responden kajian. Data kajian dikumpulkan menggunakan
soal selidik yang diposkan dan diambil sendiri melalui pengetua sekolah-sekolah yang
terpilih. Data yang diperolehi dianalisa dengan menggunakan perisian program SPSS
untuk menganalisa kekerapan bagi memerihalkan populasi yang dikaji, ujian t, Analisis
Varians satu hala (ANOVA), kolerasi Product moment Pearson dan Regresi berganda
"Stepwise” digunakan untuk menguji hipotesis yang dibentuk. Data Analisis regresi
berganda (Stepwise) menunjukkan enam pembolehubah secara kolektif meramalkan
kelesuan emosi. Pembolehubah-pembolehubah tersebut ialah kekaburan peranan, lokus
kawalan, bilangan pelajar dalam kelas, konflik peranan, pengalaman mengajar dan umur
guru-guru yang mengajar di sekolah-sekolah berasrama penuh. Kajian ini mendapati
bahawa faktor latar belakang guru seperti jenis sekolah, jantina, jawatan bukan hakiki
yang disandang, taraf perkahwinan dan taraf pendidikan tidak meramal fenomena
ketandusan upaya dari aspek kelesuan emosi di kalangan guru. Dari aspek tekanan kerja
seperti beban kerja dan faktor sosial tidak meramal kelesuan emosi di kalangan guru.
Tujuh pembolehubah secara kolektif meramalkan depersonalisasi, pembolehubah tersebut
ialah faktor sosial, lokus kawalan, konflik peranan, taraf perkahwinan, umur, pengalaman
mengajar dan jawatan bukan hakiki. Pembolehubah-pembolehubah bebas yang lain
seperti jenis sekolah, jantina, bilangan pelajar dalam kelas, taraf pendidikan, kekaburan
peranan dan beban kerja, tidak meramalkan fenomena ketandusan upaya dari aspek
depersonalisasi di kalangan guru-guru di sekolah berasrama penuh. Manakala empat
pembolehubah secara kolektif yang meramal pencapaian peribadi ialah faktor sosial,
pengalaman mengajar, jawatan bukan hakiki dan umur. Pembolehubah yang lain seperti
jenis sekolah, jantina, taraf perkahwinan, bilangan pelajar dalam kelas, taraf pendidikan,
beban kerja, konflik peranan, kekaburan peranan dan lokus kawalan tidak meramal
pencapaian peribadi di kalangan guru-guru di sekolah berasrama penuh.

ABSTRACT

The primary aim of this research was to identify the relationship between teacher's
background variables, work overload, role conflict, role ambiguity, social factors and
locus of control with three subscales of burnout, emotional exhaustion, depersonalization
and personal accomplishment. This research used the standardized Maslach Burnout
Inventory (MBI-ES) 1996 instrument to measure the degree of burnout among teachers.
A sample of 438 teachers from 54 fully residential schools were randomly selected.
Researched data were collected through questionnaires sent out through the principals of
the selected schools. The data obtained were analysed by using SPSS software program
in measuring the frequency of the population for the purpose of describing the
population of this study, while T-test, One Way Analysis of Variance (ANOVA), Pearson
Product Moment Correlation and Multiple Regression Stepwise procedure were used to
test the research hypotheses. Multiple Regression analysis "stepwise" showed that six
variables which consisted of role ambiguity, locus of control, numbers of students in
class, role conflict, teaching experiences and age collectively predicted the phenomenal
burnout. Seven variables which consisted of social factors, locus of control, role
conflict, marital status, age, teaching experiences and non-core position held. This study
discovered that the demographic factors such as type of school, gender, non-core position
held, marital status and levels of education are not the predictors of burnout in the aspect
of emotional exhaustion. Other work stressors such as work overload, and social factors
did not predict emotional exhaustion among teachers in the fully residential schools.
Seven variables collectively predicted depersonalization, the variables were social
factors, locus of control, role conflict, marital status, teaching experiences and non-core
position held. Other demographic variables such as type of school, gender, numbers of
student in class, level of education, role ambiguity and work overload did not predict the
phenomenal burnout in the aspect of depersonalization among teachers of fully
residential schools.  While four variables were the  predictor of personal
accomplishment, the variables were social factors, teaching experiences, non-core
positions held, and age. Other variables such as types of school, gender, marital status,
numbers of student in class, level of education, workoverload, role conflict, role
ambiguity, and locus of control did not predict the personal accomplishment of teachers
in the residential schools.

BAB 1

PENGENALAN KEPADA PERMASALAHAN KAJIAN

1.1 Latarbelakang Kajian

Falsafah Pendidikan Negara telah diperkukuhkan dalam tahun 1988 dengan
pengumuman “Falsafah Pendidikan Negara” yang menjadi asas kepada keseluruhan
proses pendidikan. Proses reformasi ini diikuti dengan perlaksanaan “Kurikulum Baru

Sekolah Menengah” (KBSM) yang juga berteraskan kepada ciri-ciri falsafah tersebut.

Profesionalisme akan menjadi nilai yang murni jika guru mengamalkan tugas dan
tanggungjawab mereka dengan penuh dedikasi, tidak mementingkan diri atau suka
memilih pekerjaan. Semua guru tahu bahawa profesion perguruan bukan setakat
mengajar di bilik darjah sahaja tetapi juga merangkumi pelbagai tugas seperti

menyediakan pelajar kepada keadaan yang bakal mereka hadapi.

Mantan Ketua Pengarah Pendidikan Malaysia, Yang Berhormat Tan Sri Dr. Wan
Zahid B. Mohd Noordin (1993) menegaskan bahawa guru merupakan tulang belakang
dan berada di barisan hadapan, mereka merupakan golongan yang amat penting di dalam

sistem pendidikan negara. Mereka dianggap sebagai tiang tonggak sistem ini. Jikalau

